
Jean 15:9 Danga mate kaŋ cine ay Baaba ba ay, yaadin no ay mo ba araŋ. 
Araŋ ma goro ay baakasina ra.

Esaïe 43:1 Amma soho, nin Yakuba, nin Israyla, Yaa no Rabbi ci, nga kaŋ na 
ni taka, Nga kaŋ na ni te, A ne: Ma si humburu, zama ay na ni fansa. Ay 
na ni ce mo da ni maa, ni ya ay wane no.

Jérémie 1:5 Za ay mana ni taka gunde ra no ay ga ni bay. Za ni mana fun 
gunde ra mo no ay na ni fay waani. Ay na ni daŋ annabi ndunnya dumey 
se.

Jean 15:16 Araŋ mana ay suuban, amma ay no k'araŋ suuban k'araŋ daŋ 
araŋ ma koy ka izeyaŋ hay, araŋ izey mo ma goro, hala hay kulu kaŋ araŋ 
ga Baaba ŋwaaray ay maa ra, a ga woodin no araŋ se.

3 Jean 1:2 Ay baakwa, ay goono ga adduwa te ni ma du albarka hay kulu ra, 
ni ma bara nda gaaham baani mo, mate kaŋ cine ni fundo goono ga goro 
baani ra.

Esaïe 43:4 Zama ni gonda darza ay do, Ni ya beerandiyaŋ hari no, ay ga ba 
nin mo. Woodin se no ay ga Adam-ize yaŋ nooyandi ni se, Jamayaŋ mo, 
ay g'i no ni fundo sabbay se.

Jérémie 31:3 Rabbi bangay ay se za doŋ zamaney ra ka ne: Daahir ay ba nin 
da baakasinay kaŋ ga duumi, Woodin se no ay na ni candi ka kande nin 
da baakasinay suuji.

Osée 11:8 Ya Ifraymu, mate n'ay ga te ka ni naŋ? Ya Israyla, mate n'ay ga 
te ka ni taŋ? Mate n'ay ga te ya ni ciya danga Adma kwaara cine? Mate 
n'ay ga te ka te ni se sanda Zeboyim kwaara wano cine? Ay bina barmay 
ay ra! Ay bakarawey kulu mo go, i baa.

Jean 3:16 Zama Irikoy ga ba ndunnya hal a na nga Izo follonka no, zama 
boro kulu kaŋ g'a cimandi ma si halaci, amma a ma du fundi hal abada.

Esaïe 49:15,16 A ga hin ka te no wayboro ma dinya nga ize naanandi gaa 
hal a ma jaŋ ka bakar nga ize gunda se? Oho, a ga hin ka te i ma dinya, 
Amma ay wo, ay si dinya ni gaa bo. 16 A go, ay na ni jeeri ay kambe faata 
gaa, Ni birni cinarey mo go ay jine waati kulu.

Esaïe 41:13 Zama ay no, Rabbi ni Irikoyo, Ay ga ni kambe ŋwaaro gaabandi. 
Ay ma ne ni se: Ma si humburu, ay ga ni gaa.

Matthieu 28:20 k'i dondonandi i ma hari kulu te kaŋ ay n'araŋ lordi nd'a. Wa 
guna mo, ay go araŋ banda duumi hala zamana bananta."

Jean 14:1 "Araŋ biney ma si sara. Wa Irikoy cimandi, w'ay cimandi mo.



Esaïe 41:14 Ma si humburu, nin, noon'izo Yakuba. Nin, ya Israyla, ay ga ni 
gaa,"  Yaadin  no  ni  Fansakwa  Rabbi  ci,  Israyla  wane  Hananyankoyo 
nooya.

Esaïe 43:2 Waati kaŋ ni ga harey daŋandi, ay go ni banda. Waati kaŋ ni ga 
isey daŋandi mo, i si ni gon. Waati kaŋ ni ga gana danji bindi ra, a si ni 
kukure, Danji beela mo si di ni gaa.

Psaumes 23:1-6 Dawda dooni fo no. Rabbi ya ay hawji no, ay si jaŋ hay kulu. 
2  A  g'ay  naŋ  ya  kani  kuray  nangu  tayey  ra,  A  g'ay  jine  candi  mo 
fulanzamyaŋ hari zurey me gaa, 3 A g'ay fundo yeenandi, A g'ay candi mo 
adilitaray fondey ra nga maa sabbay se. 4 Daahir, baa ay goono ga dira 
bu biya gooru bindi ra, Ay si humburu masiiba kulu zama ni go ay banda. 
Ni goobo da ni kuray saro goono g'ay yaamar. 5 Ni ga taabal hanse ay 
jine, ay ibarey moy go ga di. Ni g'ay boŋo tuusu nda ji, Ay gaasiya mo to 
kal a go ga mun. 6 Booriyaŋ da suuji hinne no g'ay gana ay fundo jirbey 
kulu, Ay ga goro Rabbi windo ra mo hal abada.

Jean 14:27 Laakal kanay no ay ga naŋ araŋ se, ay laakal kana no ay g'araŋ 
no. Manti danga wo kaŋ ndunnya ga no cine no ay g'araŋ no bo. Araŋ 
biney ma si sara, i ma si humburu mo.

Philippiens 4:7 Irikoy laakal kana mo, kaŋ bisa fahamay kulu g'araŋ biney 
d'araŋ fonguyaŋey batu Almasihu Yesu ra.

Proverbes 3:24 Za kaŋ ay ce, araŋ wangu mo, Ay n'ay kamba salle, amma 
afo si no kaŋ saal a.

Psaumes 4:9 Ay ga kani ka jirbi nda laakal kanay, Zama nin, ya Rabbi, ni 
hinne no g'ay gorandi fitina si yaŋ ra.

Psaumes 33:18 A go, Rabbi moy go borey kaŋ yaŋ ga humbur'a gaa, Ngey 
kaŋ yaŋ ga beeje sinji a baakasina ra din gaa,

Romains 5:2 A do mo no iri du furoyaŋ fondo cimbeeri do, ka furo gomno wo 
ra, kaŋ ra iri goono ga kay. Iri goono ga farhã ka beeje daŋ mo Irikoy 
darza gaa.

Esaïe 55:12 Zama farhã no araŋ ga fatta nd'a, Laakal kanay ra no i g'araŋ 
candi. Tondi kuukey da tudey ga doon ka farhã araŋ jine, Saajo tuurey 
kulu mo ga kobi.

Jean 16:22 Araŋ mo, soho araŋ gonda bine saray, amma ay ga ye ka di 
araŋ. Waato din no araŋ biney ga farhã, araŋ farhãyaŋo mo boro kulu s'a 
kaa araŋ gaa.

Luc 12:9 Amma boro kaŋ n'ay ze borey jine, ay g'a koy ze Irikoy malaykey 
jine.

Matthieu 10:30 Amma i n'araŋ boŋ hamney kulu kabu.
Esaïe 54:10 Zama tondi beerey ga tun ngey nangey ra, Tudey mo ga hibi, 

amma ay suujo ya si tun ni do, Ay laakal kanay alkawlo mo si tun. Yaadin 



no Rabbi ci, nga kaŋ ga bakar ni se.
Matthieu  11:28-30  Wa  kaa  ay  do,  araŋ  kulu  kaŋ  goono  ga  taabi,  jaraw 

tiŋokoyey, ay mo g'araŋ no fulanzamay. 29 W'ay calo sambu araŋ jasey 
gaa.  Araŋ  ma  dondon  ay  do,  zama  ay  ya  lalabukoy  no,  kaŋ  sinda 
boŋbeeray, araŋ ga du fulanzamay mo araŋ fundey sabbay se. 30 Zama 
ay calo gonda daama, ay jaraw mo si tin."

Cantique des Cantiques 2:10 Ay baakwa salaŋ ka ne ay se: "Ya ay baakwa, 
nin kaŋ ga sogo, Ma tun ka fatta.

Osée 2:14,19,20 A ne nga kali  ra  tuur'izey,  ibeerey da ikayney ciine ra: 
"Woodin yaŋ banandi no kaŋ ay arey n'ay no." Amma ay g'i halaci, ay m'i 
ciya tuuri  zugey do, Ganji  hamey m'i  ŋwa mo. 19 Zama ay ga Baaley 
maayey sambu ka kaa a meyo ra, Borey si ye k'i maayey ce mo koyne. 20 
Han din hane no ay ga alkawli sambu i se, Ngey da ganji hamey da beene 
curayzey, da fanakey mo se. Ay ga biraw da takuba pati. Wongu mo ma 
ban laabo ra, Ay m'i kanandi baani samay mo.

Exode 3:14 Irikoy ne Musa se: "AY NO GA TI NGA KA} GO NO." A ne koyne: 
"Ya-cine no ni ga ci Israyla izey se: ‹AY GO NO› no k'ay donton araŋ do."

Osée 13:4 Kulu nda yaadin, ay no ga ti Rabbi ni Irikoyo, Za waato kaŋ ni go 
Misira laabo ra. Ni ma si Irikoy fo bay mo, kala ay, Zama faabako kulu si 
no, kala ay.

Jean 15:14 Araŋ ya ay coroyaŋ no, d'araŋ ga haŋ kaŋ ay g'araŋ lordi nd'a te.
Apocalypse 3:20 Guna, ay goono ga kay fu meyo gaa, ay goono ga kar-kar. 

Da boro fo maa ay jinda ka meyo fiti, kulu ay ga furo a do, ya ŋwa a 
banda, nga mo ma ŋwa ay banda.

